
    ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ 

ᓴᐃᓪᓕᕕᒃ ᐊᑐᐊᒐᖅ 
      

 
 
 
ᐊᑐᐊᒐᐅᑉ ᐅᖃᐅᓯᐅᓂᖓ 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐅᖃᐅᓯᖃᓪᓚᑦᑖᕈᒪᓯᒪᕗᑦ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᐃᓱᒫᓘᑎᒋᔭᐅᔪᓂᒃ ᓄᓇᕗᒻᒥ ᑲᒪᒋᔭᖃᕈᓐᓇᑦᑎᐊᕐᓗᑎᒃ, ᑲᔪᓯᔪᓐᓇᕐᓗᑎᒃ ᑭᐅᔪᓐᓇᑦᑎᐊᕐᓗᑎᒡᓗ ᓄᓇᕗᒻᒥᐅᑦ 
ᐱᔭᕆᐊᖃᖅᑕᖏᓐᓂ. ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᓐᓂ ᐱᔨᑦᑎᕋᕈᑕᐅᕙᒃᑐᑦ ᓄᓇᕘᓕᒫᒥ 
ᐃᓚᒋᔭᐅᓪᓚᕆᒃᐳᖅ ᓄᓇᕗᒻᒥ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᐱᓕᕆᔾᔪᓯᕆᕙᒃᑕᖏᓐᓄᑦ ᐃᓚᒌᓂ 
ᐋᓐᓂᖅᓯᕆᔪᖃᖅᐊᖕᓂᖓᓄᑦ ᐃᓱᒫᓘᑎᖏᑦ ᑭᐅᔭᐅᔪᓐᓇᖁᓪᓗᒋᑦ. 
 
ᓄᓇᕗᒻᒥ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑮᓇᐅᔭᖃᖅᑎᑕᐅᕙᒃᐳᑦ 
ᐊᐅᓚᓂᖃᕆᐊᖃᖅᐳᑦ ᑮᓇᐅᔭᓂᒃ ᐊᑐᖅᑐᒃᓴᓂᒃ ᑲᒪᒋᔭᖃᕈᓐᓇᑦᑎᐊᕐᓗᑎᒃ ᕿᒫᕝᕖᑦ ᐊᐅᓚᓂᕆᔭᖏᑕᓗ 
ᐊᑐᕈᓐᓇᖅᑕᖏᓐᓂᒃ ᐊᑐᓕᖅᑎᑦᑎᔪᓐᓇᕆᐊᖃᖅᖢᑎᒃ. ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᓐᓄᑦ 
ᑮᓇᐅᔭᖅᑖᖅᑎᑕᐅᕙᒃᐳᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐅᑯᓂᖓ ᑐᙵᕕᖃᖅᑎᑕᐅᖃᑦᑕᕐᓂᐊᖅᐳᑦ ᕿᒫᕝᕕᐅᑉ 
ᐊᖏᓂᖓᑕ ᖃᐅᔨᓴᖅᑕᐅᓂᖓᓄᑦ, ᓇᓃᓐᓂᖓᓄᑦ, ᐊᑐᖅᑕᐅᓂᖓᓄᑦ ᐊᒻᒪ ᐃᖅᑲᓇᐃᔭᖅᑎᑖᕆᐊᖃᕐᓂᖏᓐᓄᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᑲᔪᖅᑐᐃᖏᓐᓇᖃᑦᑕᕐᓂᐊᖅᐳᑦ ᐃᓚᒌᓂ ᐋᓐᓂᖅᓯᕆᔪᖃᖅᐊᖕᓂᖓᓄᑦ ᕿᒫᕝᕕᖏᑕ 
ᐃᖅᑲᓇᐃᔭᖅᑎᖏᓐᓄᑦ ᐱᔨᑦᑎᕋᖅᑕᐅᑦᑎᐊᖃᑦᑕᖁᓪᓗᒋᑦ. 
 
ᑐᙵᕕᒋᔭᐅᔪᑦ 
 
ᑖᓐᓇ ᐊᑐᐊᒐᖅ ᐅᑯᓂᖓ ᑐᙵᕕᒋᔭᐅᔪᓂᒃ ᒪᓕᖕᓂᐊᖅᐳᑦ: 
 

• ᐃᓅᖃᑎᒌᑦᓯᐊᕐᓂᖅ: ᐊᓯᒥᖕᓂ ᐃᒃᐱᒋᔭᖃᑦᑎᐊᕐᓂᖅ, ᐃᓅᖃᑎᒌᖕᓂᖅ ᐃᓄᖕᓂᓪᓗ ᑲᒪᒋᔭᖃᑦᑎᐊᕐᓂᖅ; 
• ᐋᔩᖃᑎᒌᖕᓂᖅ: ᐋᖅᑭᒃᓯᒪᓕᖅᑎᑦᑎᓂᖅ ᐅᖃᖃᑎᒌᖕᓂᒃᑯᑦ ᐊᖏᖃᑎᒌᖕᓂᒃᑯᓪᓗ; 
• ᐱᔨᑦᓯᕐᓂᖅ: ᐃᓚᒌᓂᒃ ᐊᒻᒪ/ᐅᕝᕙᓘᓐᓃᑦ ᓄᓇᓕᖕᓂ ᐱᔨᑦᑎᕋᕐᓂᖅ ᐊᒻᒪ ᐃᑲᔪᕐᓂᖅ;   
• ᐊᕙᑎᑦᑎᓐᓂᒃ ᑲᒪᑦᑎᐊᕐᓂᖅ: ᐃᒃᐱᒋᔭᖃᑦᑎᐊᕐᓂᖅ ᑲᒪᒋᔭᖃᑦᑎᐊᕐᓂᕐᓗ ᓄᓇᒥᒃ, ᓂᕐᔪᑎᓂᒃ; 
• ᖃᓄᖅᑑᕐᓂᖅ: ᐱᓇᔪᒍᓐᓇᑦᑎᐊᕐᓂᖅ ᓴᖅᑭᑎᑦᑎᔪᓐᓇᑦᑎᐊᕐᓂᕐᓗ; 
• ᐃᑲᔪᖅᑕᐅᔭᕆᐊᓕᖕᓂᒃ ᓈᓚᒍᓐᓇᑦᑎᐊᕐᓂᖅ: ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᐱᓕᕆᐊᖑᑎᑕᐅᕙᒃᑐᑦ 

ᐱᔨᑦᑎᕋᕈᑕᐅᕙᒃᑐᓪᓗ ᐋᖅᑭᒃᑕᐅᖃᑦᑕᕐᓂᐊᖅᐳᑦ ᐊᔾᔨᒌᒃᑎᑦᑎᓗᑎᒃ, ᑐᑭᓯᓇᑦᑎᐊᕐᓗᑎᒃ, ᐱᔭᐅᔪᓐᓇᑦᑎᐊᕐᓗᑎᒃ 
ᐊᒻᒪ ᐊᑐᖅᑎᑕᐅᖏᓐᓇᖃᑦᑕᕐᓗᑎᒃ ᓄᓇᕘᓕᒫᒥ, ᐃᓄᖕᓄᑦ ᑲᒪᒋᔭᐅᖅᑳᖅᓯᒪᔪᓄᑦ ᐊᐅᓚᑕᐅᓗᓂ;  

• ᑲᒪᒋᔭᖃᕈᓐᓇᑦᑎᐊᕐᓂᖅ: ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᐱᓕᕆᐊᒃᓴᑦ ᐱᔨᑦᑎᕋᕈᑕᐅᔪᓪᓗ 
ᐃᓚᓕᐅᔾᔭᐅᓂᐊᖅᐳᑦ ᐃᑲᔪᖅᑕᐅᓗᑎᒡᓗ ᐊᓯᖏᓐᓂᒃ ᒐᕙᒪᒃᑯᓐᓂ ᒐᕙᒪᒃᑯᓐᓂᙶᙱᑦᑐᓂᓪᓗ ᐱᓕᕆᐊᖑᕙᒃᑐᓄᑦ 
ᐱᔨᑦᑎᕋᐅᑎᓄᓪᓗ ᐃᑲᔪᖅᑕᐅᔭᕆᐊᓖᑦ ᑲᒪᒋᔭᐅᑦᑎᐊᖏᓐᓇᖁᓪᓗᒋᑦ ᐱᔭᕆᐊᖃᖅᑕᖏᓐᓂᓪᓗ 
ᑭᐅᔭᐅᑦᑎᐊᕈᓐᓇᕐᓗᑎᒃ; ᐊᒻᒪ 

• ᐃᓕᖅᑯᓯᑐᖃᕆᔭᐅᔪᒧᑦ ᓈᒻᒪᒡᓗᑎᒃ: ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᐱᓕᕆᐊᖑᑎᑕᐅᕙᒃᑐᑦ 
ᐱᔨᑦᑎᕋᐅᑎᓪᓗ ᐅᖃᐅᓯᖃᕆᐊᖃᖅᐳᑦ ᐱᒻᒪᕆᐅᒋᔭᐅᔪᓂᒃ, ᖃᐅᔨᒪᔭᐅᔪᓂᒃ, ᐃᓕᖅᑯᓯᑐᖃᕆᔭᐅᔪᓂᒃ ᐊᒻᒪ 
ᓄᓇᕗᒻᒥᐅᑦ ᐅᖃᐅᓯᖓᓂᒃ.  

 
 
 
 
 
 



ᐊᑐᓕᖅᑎᑕᐅᔪᖅ:  ᑎᓯᐱᕆ 8, 2009 
ᒪᒃᐱᖅᑐᒐᖅ 2 7-ᖑᓪᓗᑎᒃ   
ᐃᓱᓕᕝᕕᒃᓴᖓᑕ ᐅᓪᓗᖓ:  ᒫᔾᔨ 31, 2013  

 

 
ᐊᑐᖅᑕᐅᓂᖓ 
 
ᐊᑐᐊᒐᖅ ᐊᑐᕈᓐᓇᖅᐳᖅ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᓕᒫᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ 
ᑐᓐᓂᖅᑯᓯᐊᓄᑦ ᐊᖏᕈᑎᑖᖅᑎᑕᐅᖃᑦᑕᖅᑐᓄᑦ. ᐊᑐᐊᒐᕐᒥ ᐊᑐᖅᑕᐅᔭᕆᐊᓖᑦ ᐊᑐᖅᑕᐅᖃᑦᑕᕐᓂᐊᕆᕗᑦ ᓯᕗᓂᑦᑎᓐᓂ 
ᑐᒃᓯᕋᐅᑎᓕᐅᖃᑦᑕᕐᓂᐊᖅᑐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑮᓇᐅᔭᖅᑖᕆᐊᓕᖕᓄᑦ ᓄᑖᓄᑦ ᕿᒫᕝᕕᖕᓄᑦ ᓄᓇᕘᓕᒫᒥ. 
 
ᑖᓐᓇ ᐊᑐᐊᒐᖅ ᐊᖏᕐᕋᕆᔭᐅᔪᓄᑦ ᕿᒫᕝᕕᐅᓚᐅᑲᒃᐸᒃᑐᓄᑦ ᐊᑐᙱᑦᑐᖅ.  
 
ᑐᑭᖏᑦ 
 
ᑲᒪᒋᔭᖃᑦᑎᐊᕈᓐᓇᕐᓂᕐᒧᑦ ᐋᖅᑭᒃᑕᐅᓯᒪᓂᖏᑦ  
ᐊᐅᓚᑦᑎᔾᔪᑎᒋᔭᐅᕙᒃᑐᑦ  ᑭᐅᔭᐅᔪᓐᓇᑦᑎᐊᖁᓪᓗᒋᑦ, ᑲᔪᓯᔪᓐᓇᑦᑎᐊᕐᓗᑎᒃ ᐊᒻᒪ ᐃᑲᔪᖅᑐᐃᔪᓐᓇᑦᑎᐊᕐᓗᑎᒃ ᐊᒻᒪ 
ᖃᐅᔨᓴᕈᓐᓇᕐᓗᑎᒃ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᓐᓂ.  
 
ᐃᑲᔫᑎᓄᑦ ᐊᖏᕈᑎ 
ᐊᑐᖅᑕᐅᔭᕆᐊᖃᓪᓚᕆᒃᑐᑦ ᑮᓇᐅᔭᐃᑦ ᐃᑲᔫᑎᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᙶᖅᑐᑦ ᐱᓕᕆᐊᕆᔭᐅᔭᕆᐊᓕᖕᓂᒃ 
ᒪᓕᒃᑕᐅᒋᐊᓕᖕᓂᓪᓗ ᐊᖏᕈᑎᒥ ᐋᖅᑭᒃᑕᐅᓯᒪᔪᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ 
ᐱᖁᔭᖅ ᒪᓕᒃᖢᒍ ᐊᒻᒪ ᐊᐃᑦᑑᑎᑦ ᐃᑲᔫᑎᓪᓗ ᐊᑐᐊᒐᖓ. 
 
ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕐᓂᖅ (CEA) 
ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕈᑎᒋᔭᐅᕙᒃᑐᖅ ᓱᓕᔪᓄᑦ-ᑐᙵᕕᖃᖅᖢᓂ ᐊᑐᖅᑕᐅᕙᒃᐳᖅ 
ᐋᖅᑭᒃᓯᓇᓱᖕᓂᐊᕐᓗᑎᒃ ᕿᒫᕝᕕᐅᑉ ᐊᐅᓚᓂᕆᔭᖓᑕ ᐊᑭᓪᓚᑦᑖᖓᓂ ᐊᑭᑐᓗᐊᙱᓪᓗᓂᓗ ᐊᐅᓚᓂᕆᔭᖓ 
ᒪᓕᒃᑕᐅᓗᓂ. 
 
ᐱᓕᕆᕝᕕᒋᔭᐅᔪᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ. 
 
ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᖃᓄᑐᐃᓐᓇᖅ ᐋᓐᓂᖅᓯᖅᑕᐅᕙᒃᑐ ᖃᑕᙳᑎᒌᓂ ᐱᒋᐊᖅᖢᓂ. ᖃᓄᑐᐃᓐᓇᖅ ᐋᓐᓂᖅᓯᕆᕙᒃᐳᑦ ᑎᒥᒃᑯᑦ, 
ᖁᓄᔪᕐᓂᐊᕐᓂᒃᑯᑦ ᐅᕝᕙᓘᓐᓃᑦ ᐃᓱᒻᒫᓗᒃᑎᑦᑎᓂᒃᑯᑦ ᐅᕝᕙᓘᓐᓃᑦ ᐊᒃᓱᕈᖅᑎᑦᑎᓗᐊᕐᓗᓂ ᐃᓄᖕᒥᒃ, 
ᑲᑉᐱᐊᓵᕆᓗᓂᓘᓐᓃᑦ ᖃᓄᑐᐃᓐᓇᖅ, ᓯᕘᕋᓵᕆᓗᓂ ᐅᕝᕙᓘᓐᓃᑦ ᐊᔪᖅᓴᖅᑎᑦᑎᓗᐊᕐᓂᖅ ᐃᓱᒪᖅᓱᕐᓗᓂ ᑕᒪᓐᓇ 
ᐱᓕᕆᐊᖑᒐᓗᐊᖅᐸᑦ ᑭᒃᑯᑐᐃᓐᓇᓄᑦ ᖃᐅᔨᒪᔭᐅᓗᓂ ᖃᐅᔨᒪᔭᐅᙱᓪᓗᓂᓘᓐᓃᑦ.      
 
ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᑦ 
ᐃᓐᓇᕐᓂᒃ ᐃᓚᒥᖕᓄᑦ ᐋᓐᓂᖅᓯᖅᑕᐅᕙᒃᑐᓂᒃ ᕿᒫᕝᕕᒋᔭᐅᕙᒃᑐᑦ ᓴᐳᔾᔭᐅᓯᒪᑎᑦᑎᓪᓗᑎᒃ ᑐᐊᕕᕐᓇᖅᑐᖃᖅᑎᓪᓗᒍ 
ᑲᒪᒋᔭᖃᖅᐸᒃᖢᑎᒃ: ᕿᒫᕝᕖᑦ ᕿᒫᓯᒪᔫᑉ ᕿᑐᕐᙵᖏᓐᓂᒃ ᐃᓂᖃᖅᑎᑦᑎᔪᓐᓇᑐᐃᓐᓇᕆᐊᖃᕆᕗᑦ. ᐃᓚᒌᓄᑦ 
ᐋᓐᓂᖅᓯᖅᑕᐅᕙᒃᑐᓄᑦ ᕿᒫᕝᕕᒋᔭᐅᔪᑦ ᓄᓇᕗᒻᒥ ᒪᑯᐊᖑᕗᑦ: 
 

(i)  ᓄᒃᑎᕐᕕᐅᓯᒪᓚᐅᑲᒍᓐᓇᖅᑐᑦ ᐃᒡᓗᐃᑦ ᕿᒫᕝᕖᓪᓘᓐᓃᑦ 
ᐊᑦᑕᕐᓇᙱᑦᑐᒥ ᑲᑉᐱᐊᓇᙱᑦᑐᒥᓪᓗ ᐃᓂᖃᖅᑎᑦᑎᕙᒃᐳᑦ ᖃᐅᑕᒫᑦᑎᐊᖅ ᐃᑲᕐᕋᓄᑦ 24-ᓄᑦ ᐱᓇᓱᐊᕈᓯᖅ 
6-ᓄᑦ ᑎᑭᖦᖢᒍ. ᐊᔾᔨᒌᙱᑦᑐᓂᒃ ᐃᑲᔪᖅᑕᐅᔪᓐᓇᖃᑦᑕᖅᐳᑦ ᓲᕐᓗ ᐃᓅᓯᓕᕆᔨᑕᖃᖅᖢᓂ, 
ᐃᑲᔪᖅᑐᐃᔨᑕᖃᖅᖢᓂ, ᐃᑲᔪᕈᓐᓇᕐᓂᖅᓴᒥᒃ ᐱᑕᖃᖅᖢᓂ, ᓄᑕᖅᑲᓂᒃ ᑲᒪᔨᑕᖃᖅᖢᓂ, ᐊᒻᒪ 
ᖃᓄᐃᓕᖓᓕᕐᒪᖔ ᖃᐅᔨᓴᖅᑎᑕᖃᖅᖢᓂ. 

(ii)  ᓄᓇᓕᖕᓂ ᐊᑦᑕᕐᓇᖅᑐᖃᖅᑎᓪᓗᒍ ᕿᒫᕝᕖᑦ 
ᕿᓚᒻᒥᐅᔪᖅ ᐊᑦᑕᕐᓇᖅᑐᖃᖅᑎᓪᓗᒍ ᐃᑲᔪᖃᑦᑕᖅᑐᑦ ᐅᓪᓗᕐᒧ ᐊᑕᐅᓯᕐᒧᑦ ᑕᓪᓕᒪᓄᑦ ᑎᑭᖦᖢᒍ. 
ᓄᒃᑎᕐᕕᐅᓯᒪᓚᐅᑲᒍᓐᓇᖅᑐᓂᒃ ᐃᒡᓗᖃᙱᑦᑐᑦ ᕿᒫᕝᕕᖃᓲᖑᕗᑦ ᐊᑦᑕᕐᓇᖅᑐᖃᖅᑎᓪᓗᒍ ᐊᒻᒪ 
ᐊᖏᓂᖅᓴᒥᒃ ᕿᒫᕝᕕᖕᒥ ᐱᔨᑦᑎᕋᕈᑕᐅᓲᓂᒃ ᐱᑕᖃᙱᑦᑐᓂᒃ. ᒪᑯᓂᖓ ᐃᑲᔪᖅᑕᐅᔪᓐᓇᖃᑦᑕᖅᐳᑦ 
ᐃᓱᒫᓘᑎᓕᖕᓂᒃ, ᐊᑦᑕᕐᓇᖅᑐᖃᖅᑎᓪᓗᒍ ᐃᑲᔪᖅᑕᐅᔭᕆᐊᓕᖕᓂᒃ, ᓄᓇᓕᖕᓂ 
ᐅᔾᔨᕈᓱᓕᖅᑎᑦᑎᒃᑲᓐᓂᕋᓱᖕᓂᕐᒥᒃ ᐊᒻᒪ ᖃᖓᑦᑕᐅᑎᒃᓴᓄᑦ ᐃᑲᔪᖅᑕᐅᔭᕆᐊᓕᖕᓄᑦ 
ᕿᒫᕝᕕᓕᐊᕆᐊᖃᖅᑐᓄᑦ. ᐅᓪᓗᓕᒫᑦᑎᐊᖅ ᐃᑲᕐᕋᓄᑦ 24-ᓄᑦ ᐃᖅᑲᓇᐃᔭᖅᑎᑕᖃᓲᖑᕗᖅ 
ᐃᑲᔪᖅᑕᐅᔭᕆᐊᖃᖅᑐᖃᓕᕌᖓᑦ. 

 
ᐊᑐᖅᑕᐅᔪᓐᓇᕐᓂᖏᑦ 
ᕿᒫᕝᕕᖕᒥ ᐊᑐᕆᐊᓖᑦ ᐊᐅᓚᓂᕆᔭᕆᐊᖃᖅᑕᖏᓪᓗ, ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐋᖅᑭᒃᑕᐅᓯᒪᔪᑦ, ᐃᓚᒌᓂ 
ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᓐᓄᑦ ᒪᓕᒃᑕᐅᔭᕆᐊᓖᑦ.  
 
ᐊᐅᓚᓂᕆᖃᑦᑕᖅᑕᖓᓂ ᐊᑐᖅᑕᐅᔪᓐᓇᖅᑐᑦ 
ᐊᑐᖅᑕᐅᔪᖃᖃᑦᑕᖅᐳᖅ ᖃᐅᔨᓴᖅᑐᖃᕐᓂᐊᖅᑎᓪᓗᒍ ᐅᓪᓗᒥ ᐊᑐᖅᑕᐅᓯᒪᔪᓂ ᐱᕙᓪᓕᐊᑐᐃᓐᓇᖅᑐᓂᓪᓗ ᕿᒫᕝᕕᖕᒥ 
ᐋᖅᑭᒃᓱᐃᓂᐊᖅᑎᓪᓗᒋᑦ ᑮᓇᐅᔭᓂᒃ ᓈᒻᒪᒃᑐᓂᒃ ᐃᑲᔪᖅᑐᐃᔾᔪᑎᒃᓴᓂᒃ. ᐊᑐᖅᑕᐅᔾᔪᓯᕆᕙᒃᑕᖏᑦ ᐅᑯᓂᖓ 
ᓇᓗᓇᐃᖅᓯᓯᒪᖃᑦᑕᖅᐳᑦ: ᐃᓐᓄᒍᓐᓇᕐᓂᖓᓂᒃ (ᐊᖏᓂᖓ), ᕿᒫᕝᕕᖕᒦᑦᑐᑦ ᐊᑐᖅᐸᒃᑕᖏᓐᓂᒃ, ᓇᓃᓐᓂᖓᓂ 
(ᓄᓇᓕᒃ) ᐊᒻᒪ ᐃᖅᑲᓇᐃᔭᖅᑎᒃᓴᓄᑦ ᐊᖅᑭᒃᓯᒪᔪᓂᒃ.   
 
ᐊᖏᕐᕋᕆᔭᐅᔪᑦ ᕿᒫᕝᕕᐅᔪᓐᓇᖅᑐᑦ 
ᑎᓕᔭᐅᓯᒪᓪᓗᑎᒃ ᐃᓚᒌᓄᑦ ᐃᓄᑐᐊᕐᒧᓪᓘᓐᓃᑦ ᕿᒫᕝᕕᐅᔪᓐᓇᖃᑦᑕᖅᑐᑦ, ᐃᓂᒋᔭᐅᓚᐅᑲᒍᓐᓇᖅᐸᒃᖢᑎᒃ ᐃᓐᓇᕐᓄᑦ 
ᐋᓐᓂᖅᓯᖅᑕᐅᕙᒃᑐᓄᑦ ᕿᑐᕐᙵᖏᓐᓂᓪᓗ.    
 
ᐱᓕᕆᐊᒃᓴᕆᔭᐅᔪᑦ ᑲᒪᒋᔭᒃᓴᕆᔭᐅᔪᓪᓗ 
 
ᒥᓂᔅᑕ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᒥᓂᔅᑕ ᑲᒪᒋᔭᒃᓴᖃᖅᑎᑕᐅᕗᖅ ᓯᕗᓕᖅᑏ ᑲᑎᒪᔨᖏᓐᓄᑦ 
ᐊᑐᐊᒐᕐᒥᒃ ᐊᑐᓕᖅᑎᑦᑎᓂᕐᒧᑦ. 
 
ᒥᓂᔅᑕᐅᑉ ᑐᒡᓕᐊ 
ᒥᓂᔅᑕᐅᑉ ᑐᒡᓕᐊ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᒥᓂᔅᑕᒧᑦ ᑲᒪᒋᔭᒃᓴᖃᖅᑎᑕᐅᕗᖅ 
ᐊᑐᐊᒐᕐᒥᒃ ᐊᐅᓚᑦᑎᔨᐅᓂᕐᒧᑦ ᐅᑯᓂᖓᓗ ᑲᒪᒋᔭᒃᓴᖃᖅᖢᓂ: 

• ᐊᑐᓕᖁᔭᐅᔪᓂᒃ ᓴᖅᑭᑎᑦᑎᕙᒡᓗᓂ ᐱᔾᔪᑎᖃᖅᑐᓂᒃ ᐊᑐᐊᒐᐅᑉ ᐊᑐᓕᖅᑎᑕᐅᓂᖓᓂᒃ; 
• ᑲᔪᓯᑎᑦᑎᓇᓱᒃᐸᒡᓗᓂ ᖃᐅᔨᓴᖅᐸᓪᓕᐊᔾᔪᑎᒃᓴᑦᑎᐊᕙᓂᒃ, ᖃᐅᔨᓴᕈᑎᒃᓴᓂᒃ, ᖃᐅᔨᓇᓱᒃᐸᒡᓗᓂᓗ 

ᐊᑐᐊᒐᕐᒦᑦᑐᓕᒫᓂᒃ;  
• ᐊᖏᕈᑎᖃᖅᐸᒡᓗᓂ ᒥᑭᓐᓂᖅᐹᒃᑯᑦ ᐊᑐᖅᑕᐅᔪᓐᓇᕐᓂᖏᓐᓂᒃ; ᐊᒻᒪ 
• ᐋᖅᑭᒃᓱᐃᕙᒡᓗᓂ ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕐᓂᕐᒧᑦ ᐱᔾᔪᑎᓕᖕᒥ ᐊᒻᒪ ᐃᑲᔫᑎᓄᑦ 

ᐊᖏᕈᑎᓂᒃ ᓄᓇᕗᒻᒥ ᕿᒫᕝᕕᖕᓄᑦ ᐊᑐᖅᑕᐅᔪᓄᑦ ᐅᕝᕙᓘᓐᓃᑦ ᓄᑖᓄᑦ ᕿᒫᕝᕕᖕᓄᑦ. 
 
ᑐᑭᒧᐊᒃᑎᑦᑎᔨ, ᐃᓅᖃᑎᒌᓂ ᐱᓕᕆᐊᒃᓴᐅᕙᒃᑐᓄᑦ 
ᐃᓅᖃᑎᒌᑦ ᐱᓕᕆᐊᒃᓴᖏᓐᓄᑦ ᑐᑭᒧᐊᒃᑎᑦᑎᔨ ᐅᑯᓂᖓ ᑲᒪᒋᔭᒃᓴᖃᖅᑎᑕᐅᕗᖅ: 

• ᖃᐅᔨᓴᖅᐸᒡᓗᓂ ᖃᐅᔨᓴᖅᑕᐅᓯᒪᔪᓂᒃ ᑎᑎᖅᑲᓂᒃ ᑮᓇᐅᔭᓕᕆᓂᕐᒧᓪᓗ ᑎᑎᖅᑲᓂᒃ, ᐊᒻᒪᓗ ᐊᕐᕌᒍᓕᒫᒧᑦ 
ᒪᓕᒃᑐᓂᒃ ᑕᒻᒪᖅᓯᒪᔪᖅᓯᐅᖅᑕᐅᓯᒪᔪᓂᒃ ᓴᖅᑭᑎᑕᐅᓯᒪᔪᓂᒃ ᕿᒫᕝᕕᖕᓂ ᐊᑐᖅᑕᐅᔪᓂ; 

• ᖃᐅᔨᓴᖅᐸᒡᓗᓂ ᑮᓇᐅᔭᓂᒃ ᑐᒃᓯᕋᐅᑎᒋᔭᐅᔪᓂᒃ ᕿᒫᕝᕕᖕᓂ ᐊᑐᖅᑕᐅᔪᓂᒃ ᓄᑖᓂᓪᓗ ᕿᒫᕝᕕᖕᓂ ᐊᑭᖏᓐᓄᑦ 
ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕈᑕᐅᕙᒃᑐᖅ ᐊᑐᕐᓗᒍ; 

• ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᒋᔭᐅᔪᒥᒃ ᐃᑲᔪᖅᐸᒡᓗᓂ ᐅᖃᐅᔾᔨᕙᒡᓗᓂᓗ ᐱᓕᕆᐊᒃᓴᕆᑎᑕᐅᔪᑦ ᐱᔾᔪᑎᒋᓪᓗᒋᑦ 
ᐊᑐᐊᒐᖅ ᒪᓕᒃᑕᐅᓗᓂ; ᐊᒻᒪ 

• ᐋᖅᑭᒃᓱᐃᕙᒡᓗᓂ ᐅᓄᕐᓂᖅᓴᓂᒃ ᐃᑲᔪᖅᑐᐃᔾᔪᑕᐅᔪᓐᓇᖅᑐᓂᒃ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᕿᒫᕝᕕᖏᓐᓄᑦ ᐊᑐᐊᒐᕐᒦᑦᑐᑦ ᐊᑐᖅᑕᐅᔭᕆᐊᓖᑦ ᒪᓕᒃᑕᐅᖁᓪᓗᒋᑦ.        

 
ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᔨᑦ  
ᐊᕕᒃᑐᖅᓯᒪᔪᓂ ᑐᑭᒧᐊᒃᑎᑦᑎᔨᑦ ᐅᑯᓂᖓ ᑲᒪᒋᔭᒃᓴᖃᖅᑎᑕᐅᕗᑦ: 

• ᕿᒫᕝᕕᖕᒥᙶᖅᑐᑦ ᖃᐅᔨᓴᖅᑕᐅᓯᒪᔪᑦ ᑎᑎᖅᑲᑦ ᐊᒻᒪ ᑮᓇᐅᔭᓕᕆᓂᕐᒧᑦ ᑎᑎᕋᖅᓯᒪᔪᑦ 
ᐱᔭᐅᑦᑎᐊᕋᓗᐊᕐᒪᖔᑕ ᖃᐅᔨᓇᓱᒃᐸᒡᓗᓂ ᓄᓇᖓᑕ ᖃᓂᒋᔮᓂ ᐊᐅᓚᓂᖃᖅᑐᓂᒃ; 

• ᐊᕐᕌᒎᓕᒫᒧᑦ ᒪᓕᒃᑐᓂᒃ ᕿᒥᕐᕈᕙᒡᓗᓂ ᓄᓇᖓᑕ ᖃᓂᒋᔮᓃᑦᑐᓂᒃ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᕿᒫᕝᕕᖏᓐᓂ ᐊᑐᖅᑕᐅᔪᓐᓇᕐᓂᖏᑦ ᖃᓄᐃᓕᖓᓂᖏᓪᓗ ᐃᑲᔫᑎᓄ ᐊᖏᕈᑎᒥ ᐋᖅᑭᒃᑕᐅᓯᒪᔪᑦ 
ᒪᓕᒃᑕᐅᑦᑎᐊᕋᓗᐊᕐᒪᖔᑕ; ᐊᒻᒪ 

• ᐃᑲᔪᖅᐸᒡᓗᓂ ᐅᖃᐅᔾᔪᐃᕙᒡᓗᓂᓗ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖓᓄᑦ ᓄᓇᖓᑕ 
ᖃᓂᒌᔮᓃᑦᑐᓄᑦ. 

 
ᕿᒫᕝᕕᖕᓄᑦ ᑐᑭᒧᐊᒃᑎᑦᑎᔩᑦ 
ᕿᒫᕝᕕᖕᓄᑦ ᑐᑭᒧᐊᒃᑎᑦᑎᔩᑦ ᐅᑯᓂᖓ ᑲᒪᒋᔭᒃᓴᖃᖅᑎᑕᐅᕗᑦ: 

• ᕿᒫᕝᕖᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᒪᓕᑦᑎᐊᕋᓗᐊᕐᒪᖔᑕ ᖃᐅᔨᓴᖅᐸᒡᓗᓂ;  
• ᑕᒻᒪᖅᓯᒪᙱᑦᑐᓂᒃ ᐊᐅᓚᓂᕆᔭᖏᓐᓄᑦ ᑎᑎᕋᖅᓯᒪᔪᓂᒃ ᑲᒪᒋᔭᖃᖅᐸᒡᓗᓂ; ᐊᒻᒪ 
• ᓴᖅᑭᑎᑦᑎᕙᒡᓗᓂ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐅᓂᒃᑳᕆᐊᖃᖅᐸᒃᑕᖏᓐᓂᒃ ᐊᒻᒪ 

ᐱᓕᕆᐊᕆᔭᐅᔭᕆᐊᓕᖕᓂᒃ ᒪᓕᒋᐊᖃᖅᑕᖏᓐᓂᓪᓗ ᐃᑲᔫᑎᓄᑦ ᐊᖏᕈᑎᒥ. 
 
ᐊᑐᖅᑕᐅᔭᕆᐊᓖᑦ 
 
ᒥᑭᓐᓂᖅᐹᒃᑯᑦ ᐊᑐᖅᑕᐅᔪᓐᓇᕐᓂᖏᑦ  
 
• ᕿᒫᕝᕕᓕᒫᑦᑎᐊᑦ ᒪᓕᒋᐊᖃᖅᐳᑦ ᐊᑐᖅᑕᐅᔪᓐᓇᕐᓂᖏᓐᓂᒃ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐋᖅᑭᒃᑕᐅᓯᒪᔪᓂᒃ. 

ᐊᑐᖅᑕᐅᔪᓐᓇᕐᓂᖏᓐᓂᒃ ᒪᓕᒋᐊᖃᖃᑦᑕᖅᑎᑕᐅᕗᑦ ᐊᕐᕌᒍᑕᒫᖅᓯᐅᑎᒥ ᐃᑲᔫᑎᓄᑦ ᐊᖏᕈᑎᒥ ᐱᑎᑕᐅᑎᓪᓗᒋᑦ.  
 
• ᒥᑭᓐᓂᖅᐹᒃᑯᑦ ᐊᑐᖅᑕᐅᔪᓐᓇᕐᓂᖏᑦ ᐅᑯᓂᖓ ᐱᑕᖃᕆᐊᖃᖅᐳᑦ, ᑖᒃᑯᐊᑐᐊᖑᙱᖦᖢᑎᒡᓗ: 

• ᐱᓕᕆᐊᒃᓴᑦ ᐊᑐᕆᐊᖃᖅᑕᖏᓐᓂᒃ; 
• ᐃᑲᔪᖅᑐᐃᔾᔪᑎᑦ ᐊᑐᕆᐊᖃᖅᑕᖏᓐᓂᒃ;  
• ᐃᑲᔪᖃᑎᒌᒃᑐᑦ ᐊᑐᕆᐊᖃᖅᑕᖏᓐᓂᒃ; 
• ᐃᖅᑲᓇᐃᔭᖅᑐᓕᕆᓂᕐᒧᑦ ᐊᐅᓚᑦᑎᓂᕐᒧᓪᓗ ᐊᑐᕆᐊᖃᖅᑕᖏᓐᓂᒃ;  
• ᑲᒪᒋᔭᖃᑦᑎᐊᕈᓐᓇᕐᓂᕐᒧᑦ ᐊᑐᕆᐊᖃᖅᑕᖏᓐᓂᒃ; ᐊᒻᒪ 
• ᐋᖅᑭᒃᓯᒪᓂᖓᓄᑦ ᐊᕙᑎᒥᓪᓗ ᐊᑐᕆᐊᖃᖅᑕᖏᓐᓂᒃ. 

 
• ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ, ᑭᒡᓕᖃᖅᑎᑕᐅᔪᒥ, ᐊᕐᕌᒍ ᒪᕐᕉᒃ ᐊᓂᒍᕌᖓᑦ ᒥᑭᓐᓂᖅᐹᒃᑯᑦ 

ᐊᑐᖅᑕᐅᔪᓐᓇᕐᓂᖏᓐᓂᒃ ᕿᒥᕐᕈᖃᑦᑕᕆᐊᖃᖅᐳᑦ.    
 
ᑲᒪᒋᔭᖃᑦᑎᐊᕈᓐᓇᕐᓂᖅ  
 
• ᑲᒪᒋᔭᖃᑦᑎᐊᕈᓐᓇᕐᓂᕐᒧᑦ ᐋᖅᑭᒃᑕᐅᓯᒪᓂᖏᑦ ᒪᓕᒃᑕᐅᓗᑎᒃ ᐊᑐᖅᑕᐅᖃᑦᑕᕆᐊᖃᖅᐳᑦ 

ᖃᓄᐃᓕᐅᖅᑕᐅᕙᓪᓕᐊᔪᓄᑦ ᐊᑭᓕᐅᑎᓂᒃ ᐊᒻᒪ ᕿᒫᕝᕕᖕᒦᑦᑐᑦ ᑲᒪᒋᔭᐅᓂᖏᓐᓄᑦ ᐱᔨᑦᑎᕋᐅᑎᓄᓪᓗ ᐊᑐᓂ 
ᕿᒫᕝᕕᖕᓄᑦ.  

 
 
 
 



ᐊᑐᓕᖅᑎᑕᐅᔪᖅ:  ᑎᓯᐱᕆ 8, 2009 
ᒪᒃᐱᖅᑐᒐᖅ 5 7-ᖑᓪᓗᑎᒃ   
ᐃᓱᓕᕝᕕᒃᓴᖓᑕ ᐅᓪᓗᖓ:  ᒫᔾᔨ 31, 2013  

 

ᑲᒪᒋᔭᖃᑦᑎᐊᕈᓐᓇᕐᓂᕐᒧᑦ ᐋᖅᑭᒃᓯᒪᓂᖏᑦ ᐅᑯᓂᖓ ᐃᓚᖃᕆᐊᖃᖅᐳᖅ, ᑖᒃᑯᐊᑐᐊᖑᓗᑎᒃ: 
• ᕿᒫᕝᕕᖕᒦᑦᑐᑦ ᑲᒪᒋᔭᐅᕙᓪᓕᐊᓂᖏᓐᓂᒃ ᐅᓂᒃᑳᓕᐅᕐᓂᕐᒥᓪᓗ;  
• ᐊᑭᓕᐅᑎᓂᒃ ᖃᐅᔨᓇᓱᒃᐸᒡᓗᓂ ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᓕᐊᓂᓪᓗ; 
• ᕿᒥᕐᕈᕙᒡᓗᑎᒃ ᒪᓕᒃᑕᐅᒐᓗᐊᕐᒪᖔᑕ ᒥᑭᓐᓂᖅᐹᒃᑯᑦ ᐊᑐᖅᑕᐅᔪᓐᓇᕐᓂᖏᑦ 

ᐅᓂᒃᑳᓕᐅᖅᑕᐅᔭᕆᐊᓕᖕᓂᓪᓗ;      ᐊᒻᒪ; 
• ᐊᔾᔨᒌᒃᑎᑕᐅᓗᑎᒃ ᐊᑐᖅᑕᐅᔾᔪᓯᖏᓐᓂᒃ ᑐᓐᓂᖅᑯᑎᖃᕐᓂᐊᖅᑎᓪᓗᒋᑦ ᓄᑖᕐᒧ ᕿᒫᕝᕕᖕᒧᑦ ᑐᒃᓯᕋᐅᑎᒥᒃ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᓴᖅᑭᑎᑦᑎᖃᑦᑕᕆᐊᖃᖅᐳᑦ ᐊᔾᔨᒌᒃᑎᑕᐅᔪᓂᒃ ᐅᓂᒃᑳᓕᐅᕐᓂᕐᒧᑦ ᒪᓕᒋᐊᓕᖕᓂᒃ 
ᐊᒻᒪ ᐊᑐᐊᒐᒃᓴᓂᒃ ᕿᒫᕝᕕᖕᓄᑦ. 

 
ᕿᒫᕝᕕᒋᔭᐅᔪᑦ ᑕᖅᑭᑕᒫ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᑐᓂᓯᖃᑦᑕᕆᐊᖃᖅᐳᑦ ᕿᒫᕝᕕᖕᒦᑦᑐᑦ 
ᑲᒪᒋᔭᐅᓂᖏᓐᓄᑦ ᑎᑎᕋᖅᓯᒪᔪᓂᒃ ᖃᐅᔨᓴᖅᐸᓪᓕᐊᔾᔪᑕᐅᔪᑦ ᕿᒥᕐᕈᔭᐅᔪᑦ ᐅᓂᒃᑳᓕᐅᖅᑕᐅᔪᓪᓗ ᐱᔾᔪᑎᒋᓪᓗᒋᑦ. 

 
ᑮᓇᐅᔭᐃᑦ ᒥᒃᓵᓄᑦ ᐅᓂᒃᑳᖅᑕᐅᔭᕆᐊᓖᑦ ᐃᓱᓕᕝᕕᒃᓴᕆᑎᑕᐅᔪᓪᓗ ᓇᓗᓇᐃᖅᑕᐅᓯᒪᔭᕆᐊᖃᖅᐳᑦ ᐃᑲᔫᑎᓄᑦ 
ᐊᖏᕈᑎᒥ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕌᒍᓕᒫᒧᑦ ᒪᓕᒃᑐᓂᒃ ᕿᒥᕐᕈᖃᑦᑕᕆᐊᖃᖅᐳᑦ ᕿᒫᕝᕕᖕᓂ ᐱᔾᔪᑎᓕᖕᓂ 
ᐊᑐᖅᑕᐅᔪᓐᓇᕐᓂᖏᑦ ᒪᓕᒃᑕᐅᑦᑎᐊᖁᓪᓗᒋᑦ ᐊᒻᒪ ᐅᓂᒃᑳᓕᐊᕆᔭᐅᔭᕆᐊᓖᑦ ᒪᓕᒃᑕᐅᑦᑎᐊᕐᓗᑎᒃ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᔾᔨᒌᒃᑐᓂᒃ ᒪᓕᒋᐊᓕᖕᓂᒃ ᓴᖅᑭᑎᑦᑎᔭᕆᐊᖃᖅᐳᑦ ᐊᒻᒪ ᑐᒃᓯᕋᕐᓂᐊᖅᑐᓄᑦ 
ᐊᑐᐊᒐᒃᓴᓂᒃ ᓄᑖᓄᑦ ᕿᒫᕝᕕᖕᓄᑦ ᑐᒃᓯᕋᐅᑎᒋᔭᐅᔪᓂᒃ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒥᕐᕈᖃᑦᑕᕆᐊᖃᖅᐳᑦ ᑲᒪᒋᔭᖃᑦᑎᐊᕈᓐᓇᕐᓂᕐᒧᑦ ᐋᖅᑭᒃᑕᐅᓯᒪᓂᖏᓐᓂᒃ 
ᐊᕐᕌᒍᑕᒫᑦ. 

 
ᖃᐅᔨᓴᕐᓂᖅ ᓇᓗᓇᐃᖅᓯᓂᕐᓗ ᑮᓇᐅᔭᑦ ᐋᖅᑭᒃᓯᒪᓂᖏᓐᓂᒃ 
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕈᑕᐅᖃᑦᑕᕐᓂᐊᖅᑐᒥᒃ 
ᐊᑐᖃᑦᑕᕆᐊᖃᖅᐳᑦ ᐋᖅᑭᒃᓯᓇᓱᒃᑎᓪᓗᒋᑦ ᓈᒻᒪᑦᑎᐊᕋᓗᐊᕐᒪᖔᑕᓗ ᑮᓇᐅᔭᑦ ᐋᖅᑭᒃᓯᒪᓂᖏᑦ ᕿᒫᕝᕕᖕᓄᑦ 
ᐊᑐᖅᑕᐅᔪᓄᑦ ᓄᑖᓄᓪᓗ ᕿᒫᕝᕕᖕᓄᑦ ᑐᕌᖓᔪᓂᒃ. ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕐᓂᕐᒧᑦ 
ᑐᙵᕕᖃᕆᐊᖃᖅᐳᖅ ᖃᓄᐃᓕᖓᓂᖏᓐᓄᑦ ᓲᕐᓗ ᕿᒫᕝᕕᐅᑉ ᐊᖏᓂᖓᓄᑦ, ᓇᓃᓐᓂᖓᓄᑦ, ᕿᒫᕝᕕᖕᒦᑦᑐᑦ 
ᑲᒪᒋᔭᐅᓂᖏᓐᓄᑦ ᑎᑎᕋᖅᓯᒪᔪᓄᑦ ᐊᒻᒪ ᐃᖅᑲᓇᐃᔭᖅᑎᒃᓴᓄᑦ ᐋᖅᑭᒃᓯᒪᔪᓄᑦ.  

 
ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕈᑎᒥᒃ ᐊᑐᖅᑕᐅᔪᖃᕆᐊᖃᖅᐳᖅ ᖃᐅᔨᓴᕈᑕᐅᓂᐊᖅᑐᒥᒃ 
ᕿᒫᕝᕕᒋᔭᐅᔪᖅ ᑲᔪᓯᔪᓐᓇᕐᒪᖔᑦ, ᐊᑭᖏᓐᓄᑦ ᓈᒻᒪᒃᑐᒥᒃ ᐊᐅᓚᓂᖃᕐᒪᖔᑦ, ᐅᕝᕙᓘᓐᓃᑦ ᐃᓐᓄᒍᓐᓇᕐᓂᖓᓄᑦ 
ᖄᖏᐅᑎᓕᒑᕐᒪᖔᑦ.  

 
ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕈᑕᐅᔪᑦ ᒪᓕᒃᖢᒋᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 
ᐋᖅᑭᒋᐊᖅᑎᑦᑎᑐᐃᓐᓇᕆᐊᖃᖅᐳᑦ ᕿᒫᕝᕕᐅᑉ ᑮᓇᐅᔭᖅᑖᕆᕙᒃᑕᖏᓐᓂᒃ.   

 
ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᖃᑦᑕᕐᓂᐊᖅᐳᑦ ᓄᑖᖅ ᕿᒫᕝᕕᐅᑉ ᑐᒃᓯᕋᐅᑎᖏᓐᓂᒃ 
ᖃᐅᔨᓴᕐᓂᐊᕐᓗᑎᒃ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕌᒍᑕᒫ ᐊᑭᖏᓐᓄᑦ ᐊᑑᑎᖃᑦᑎᐊᖅᑐᓂᒃ ᖃᐅᔨᓴᕈᑕᐅᖃᑦᑕᖅᑐᒥᒃ 
ᕿᒥᕐᕈᖃᑦᑕᕆᐊᖃᖅᐳᑦ. 

 
 



ᐊᑐᓕᖅᑎᑕᐅᔪᖅ:  ᑎᓯᐱᕆ 8, 2009 
ᒪᒃᐱᖅᑐᒐᖅ 6 7-ᖑᓪᓗᑎᒃ   
ᐃᓱᓕᕝᕕᒃᓴᖓᑕ ᐅᓪᓗᖓ:  ᒫᔾᔨ 31, 2013  

 

ᐃᑲᔫᑎᓄᑦ ᐊᖏᕈᑎ 
 
ᐊᑐᖅᑕᐅᔭᕆᐊᓖᑦ ᒪᓕᒃᖢᒋᑦ ᐊᑐᐊᒐᕐᒦᑦᑐᑦ, ᕿᒫᕝᕖᑦ ᐃᑲᔫᑎᑦ ᐊᖏᕈᑎᖓᓄᐊᕆᐊᖃᖅᐳᑦ 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᑮᓇᐅᔭᓕᕆᓂᕐᒧᑦ ᐊᕐᕌᒍᖓᓂ ᐱᕕᒃᓴᕆᓂᐊᖅᑕᖓᓄᑦ.    

 
ᐊᑐᖅᑕᐅᔭᕆᐊᖃᖅᑐᓕᒫᑦ ᑮᓇᐅᔭᓂᒃ ᐊᐅᓚᑦᑎᓂᕐᒧᑦ ᐱᖁᔭᕐᒦᑦᑐᑦ ᐊᒻᒪ ᓄᓇᕗᑦ ᒐᕙᒪᒃᑯᑦ ᑮᓇᐅᔭᓂᒃ 
ᐊᐅᓚᑦᑎᓂᕐᒧᑦ ᐊᑐᖅᑕᐅᔭᕆᐊᓕᖕᓃᑦᑐᑦ ᑮᓇᐅᔭᓂᒃ ᐊᐅᓚᑦᑎᔾᔪᑎᓄᑦ ᐊᑐᕆᐊᖃᖅᐳᑦ ᐃᑲᔫᑎᓄᑦ 
ᐊᖏᕈᑕᐅᔪᓕᒫᓂᒃ ᕿᒫᕝᕕᖕᓂ ᓴᖅᑭᑎᑕᐅᔪᓄᑦ. 
 

ᐃᑲᔫᑎᓄᑦ ᐊᖏᕈᑎ ᐅᖃᖅᓯᒪᔭᕆᐊᖃᖅᐳᑦ ᖃᓄᐃᓕᖓᓂᕆᔭᐅᔪᓕᒫᓂᒃ ᕿᒫᕝᕖᑦ ᒪᓕᒋᐊᖃᖅᑕᖏᓐᓂᒃ. 
 
 
ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ ᐃᓄᓕᕆᔨᒃᑯᓐᓄᓪᓗ ᐃᑲᔪᖅᑐᐃᔾᔪᑕᐅᒃᑲᓐᓂᖅᑐᑦ ᕿᒫᕝᕕᖕᓄᑦ 
 

ᐃᑲᔫᑎᓄᑦ ᐊᖏᕈᑎ ᐊᑎᓕᐅᖅᑕᐅᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓚᒌᓄᑦ ᐋᓐᓂᖅᓯᖅᑕᐅᕙᒃᑐᓄᑦ 
ᕿᒫᕝᕕᖕᓂ ᐃᑲᔫᑎᒃᓴᓂᒃ ᑲᑎᖅᓱᖅᓯᒪᔪᓂᒃ ᐊᑐᐃᓐᓇᐅᑎᑦᑎᔭᕆᐊᖃᖅᐳᑦ ᒪᑯᓂᖓ, ᑖᒃᑯᐊᑐᐊᖑᓗᑎᒃ:  

o ᒥᑭᓐᓂᖅᐹᒃᑯᑦ ᐊᑐᖅᑕᐅᔪᓐᓇᕐᓂᖏᓐᓂᒃ; 
o ᐅᓂᒃᑳᓕᐅᕐᓂᐊᖅᑐᓄᑦ ᐊᑐᖅᑕᐅᔾᔪᓯᖏᓐᓂᒃ ᖃᐅᔨᒪᔾᔪᑕᐅᓂᐊᖅᑐᓂᓪᓗ; ᐊᒻᒪ 
o ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᖃᐅᔨᒋᐊᕐᕕᐅᔪᓐᓇᖅᑐᓂᒃ ᑎᑎᕋᖅᓯᒪᔪᓂᒃ.  

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᕿᒫᕝᕕᒋᔭᐅᔪᓂ ᐃᑲᔪᖃᑦᑕᕐᓂᐊᖅᐳᑦ ᐋᖅᑭᒃᓱᐃᓂᐊᖅᑎᓪᓗᒋᑦ ᐊᐅᓚᓂᕆᔭᖓᑕ 
ᐊᑐᐊᒐᖓᓂ ᐊᑐᖅᑕᐅᔾᔪᓯᖏᓐᓂᓪᓗ ᐊᑐᖅᑕᐅᔪᓐᓇᕐᓂᖏᑦ ᒪᓕᒡᓗᒋᑦ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑐᓴᐅᒪᑎᑦᑎᖃᑦᑕᕐᓂᐊᖅᐳᑦ ᕿᒫᕝᕕᒋᔭᐅᔪᓂᒃ ᐊᑑᑎᖃᕈᓐᓇᖅᑐᓂᒃ 
ᐃᓕᓐᓂᐊᒐᒃᓴᓂᒃ. 

 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑭᒫᕝᕕᒋᔭᐅᔪᓂᒃ ᐃᑲᔪᖃᑦᑕᕐᓂᐊᖅᐳᑦ ᐋᖅᑭᒃᓱᐃᑎᓪᓗᒋᑦ ᕿᒫᕝᕕᖕᓄᑦ 
ᑐᓴᐅᒪᖃᑎᒌᒍᑕᐅᖃᑦᑕᕐᓂᐊᖅᑐᒥᒃ ᑐᓴᒐᒃᓴᖏᓐᓂᒃ, ᖃᐅᔨᒪᔭᖏᓐᓂᒃ, ᐊᑐᖅᑕᐅᑦᑎᐊᕈᓐᓇᖅᑐᓂᒃ ᐊᒻᒪ 
ᑮᓇᐅᔭᖅᑖᕐᕕᐅᔪᓐᓇᖅᑐᓂᒃ ᑐᓴᐅᒪᖃᑎᒌᒍᓐᓇᖁᓪᓗᒋᑦ.   

 
ᑮᓇᐅᔭᑦ ᐃᑲᔫᑎᒃᓴᑦ 
 
ᑮᓇᐅᔭᖅᑖᕈᓐᓇᖅᑎᑕᐅᔪᑦ ᐊᑐᐊᒐᖅ ᒪᓕᒃᖢᒍ ᐱᓂᐊᕐᓂᕋᐃᓪᓚᕆᒍᓐᓇᙱᓚᑦ ᐊᖏᕈᑕᐅᓛᖅᑐᓂᒃ ᑮᓇᐅᔭᓂᒃ 
ᐃᑲᔫᑎᒃᓴᓂᒃ ᖃᓄᐃᑦᑐᑐᐃᓐᓇᕐᓄᑦ. ᑮᓇᐅᔭᑦ ᑐᒃᓯᕋᖅᑕᐅᔪᑦ ᕿᒫᕝᕕᖕᒥ ᐊᑐᖅᑕᐅᔪᒥ ᐅᕝᕙᓘᓐᓃᑦ ᓄᑖᓄᑦ 
ᕿᒫᕝᕕᖕᓄᑦ ᑮᓇᐅᔭᖅᑖᖅᑎᑕᐅᔪᓐᓇᑐᐃᓐᓇᕆᐊᖃᖅᐳᑦ ᑐᒃᓯᕋᖅᑕᐅᑎᒋᔭᐅᔫᑉ ᑐᖔᓃᑦᑐᒥᒃ. 
 
ᑮᓇᐅᔭᓂᒃ ᐃᑲᔫᓯᐊᖅᑖᖅᑎᑕᐅᔪᓐᓇᖅᐳᑦ ᑭᒡᓕᒋᑎᑕᐅᔪᒧᑦ ᑭᓯᐊᓂ ᐊᒻᒪ ᑮᓇᐅᔭᓄᑦ ᓴᓂᕐᕙᒃᑕᐅᓯᒪᔪᓄᑦ ᐃᓚᒌᓂ 
ᐋᓐᓂᖅᓯᕆᔪᖃᖅᐸᖕᓂᖓᓄᑦ ᕿᒫᕝᕕᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᒐᕙᒪᒃᑯᑦ 
ᑮᓇᐅᔭᓕᕆᔾᔪᑎᒋᓂᐊᖅᑕᖏᓐᓄᑦ. ᒪᓕᒐᓕᐅᕐᕕᖕᒥ ᐊᖏᕈᑎᒋᔭᐅᕙᒃᐳᑦ ᐱᓕᕆᕝᕕᒋᔭᐅᔫᑉ 
ᑮᓇᐅᔭᓕᕆᔾᔪᑎᒋᓂᐊᖅᑕᖏᓐᓂᒃ ᑮᓇᐅᔭᓕᕆᓂᕐᒧᑦ ᐊᕐᕌᒍ ᒪᓕᒃᖢᒍ.  
 
ᑮᓇᐅᔭᑦ ᐃᑲᔫᑎᒃᓴᑦ ᐃᓚᒋᐊᕈᒪᓪᓗᒋᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂ ᐃᑲᔫᑕᐅᕙᒃᑐᑦ, ᕿᒫᕝᕕᒋᔭᐅᔪᑦ 
ᑮᓇᐅᔭᒃᑲᓐᓂᕐᓂᒃ ᕿᓂᒃᑲᓐᓂᕆᐊᖃᖃᑦᑕᖅᐳᑦ ᐊᐅᓚᔪᓐᓇᐅᑎᖏᓐᓄᑦ ᑐᕌᖓᔪᓂᒃ (ᐊᖏᔫᑎᑦ) ᐊᑭᖏᓐᓄᑦ,  
 
 
 



ᐊᑐᓕᖅᑎᑕᐅᔪᖅ:  ᑎᓯᐱᕆ 8, 2009 
ᒪᒃᐱᖅᑐᒐᖅ 7 7-ᖑᓪᓗᑎᒃ   
ᐃᓱᓕᕝᕕᒃᓴᖓᑕ ᐅᓪᓗᖓ:  ᒫᔾᔨ 31, 2013  

 

ᐊᒻᒪᓗᑦᑕᐅᖅ ᐊᐅᓚᔾᔪᑎᖏᓐᓄᑦ ᐋᖅᑭᐅᒪᔾᔪᑎᖏᓐᓄᓪᓗ ᐊᑭᖏᓐᓄᑦ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
ᐃᓚᓕᐅᔾᔭᐅᓯᒪᙱᑦᑐᓄᑦ.    
 
ᓯᕗᓕᖅᑎᑦ ᑲᑎᒪᔨᖏᑕ ᐱᔪᓐᓇᐅᑎᒋᔭᖏᑦ 
 
ᑕᕝᕙᓂ ᐊᑐᐊᒐᕐᒦᑦᑐᑦ ᖃᓄᑐᐃᓐᓇᑦᑎᐊᖅ ᐅᖃᐅᓯᐅᔭᕆᐊᖃᙱᓚᑦ ᓯᕗᓕᖅᑎᑦ ᑲᑎᒪᔨᖏᑕ ᐱᔪᓐᓇᐅᑎᒋᔭᖏᑦ 
ᐊᐅᓚᑦᑐᒪᓪᓗᒋᑦ ᐋᖅᑭᒃᓱᐃᓂᐊᖅᑎᓪᓗᒋᑦ ᖃᓄᐃᓕᐅᖅᑐᖃᕐᓂᐊᕐᓗᓂᓘᓐᓃᑦ ᐃᓚᒌᓂ ᐋᓐᓂᖅᓯᕆᔪᖃᖅᐸᖕᓂᖓᓄᑦ 
ᕿᒫᕝᕕᖏᑦ ᐱᔾᔪᑎᒋᓪᓗᒋᑦ ᐊᑐᐊᒐᕐᒦᑦᑐᑦ ᒪᓕᒋᐊᓖᑦ ᓯᓚᑖᒍᑦ. 
 
ᑭᖑᓪᓕᖅᐹᒥ 
 
ᑖᓐᓇ ᐊᑐᐊᒐᖅ ᐊᑎᓕᐅᖅᑕᐅᑎᓪᓗᒍ ᐊᑐᓯᒋᐊᕐᓂᐊᖅᐳᖅ ᒫᔾᔨ 31, 2013-ᖑᕋᓱᖕᓂᖓᓄᑦ. 
ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᓄᓕᕆᔨᒃᑯᓪᓗ ᕿᒥᕐᕈᑎᑦᑎᓚᐅᑲᒋᐊᖃᖅᐳᑦ ᐊᑐᐊᒐᕐᒥᒃ ᒫᔾᔨ 31, 2011 ᑐᖓᓂ. 
 
_______________________________  _________________  
ᒪᓕᒐᓕᐅᖅᑎ ᐄᕙ ᐋᕆᐊᒃ     ᐅᓪᓗᐊ 
ᓯᕗᓕᖅᑎ    
 


